
D Nierenübel

Wer sini Niere döreschwemmt
Mit Alkohol, ist nöd zbeniide,
Zmol chont de Sensema dether
Und tuet em s Sterbechrüzli schmüde.

Au zchalti Abstinentetränk
Chönd i de Niere bös rumore,
Wer uvorsichtig löscht sin Torscht,
Hät sini Gsondheit bald verlöre.

Wer Flüügeströmpf im Winter treit
Bios wägre domme Modeluune,
Dä grochset spöter öberlut,
Me muess au gär nöd dröber stuune.

Der ärgst Find, wo de Niere droht,
Wo gsondi Lüt cha ruiniere,
Das send die Bode vo Zement,
Was hilft denn nochher s Lamentiere?

Rezept

Stig in e heisses Chrüterbad,
Trink Rheuma- und den Nieretee
Wenn alles das kein Pfeffer nötzt,
Verlür i gwöss mis Renomee!

